
INTRODUCCIÓN: HORACIO E(N) CURROS

Ó comezo desta comunicación queremos apuntar que pode
parecer arriscado facer un paralelismo entre dous poetas tan arreda-
dos no tempo, e cunha visión do mundo ben distinta; pero, en boa
medida, mutantis mutandis, a situación de Curros ante a literatura
galega agora renacente era semellante á de Horacio. Horacio adap-
taba a lírica grega, e creaba algo novo: unha lírica latina, sendo cons-
ciente disto e expresándoo claramente nos seus textos metalitera-
rios. Cando Curros escribe O Divino Sainete, obra chea de reflexións
sobre a situación da literatura galega do momento, está ó mesmo
tempo propóndonos un canon e distanciándose del. Só se entende
O Divino Sainete se se ten en conta que, para el, Rosalía e Añón (ó
que Curros presenta insistentemente como “o vate”) teñen o mesmo
valor fundacional dunha tradición ca Safo e Alceo para Horacio.

Recordaremos que xa contamos con dous estudios sobre a
tradición clásica en Curros (Pociña, Moralejo)1, que catalogan as
alusións ó mundo grecorromano. Estes dous estudios fan un elen-
co de material que a educación e as lecturas de calquera persoa da
época con estudios posuía, e que forneceu de colorido e alusións
mitolóxicas e históricas referidas á Antigüidade a boa parte da poe-
sía do XIX. Pero xa o levaba facendo dende o Renacemento, e
nomeadamente de xeito moi estereotipado no Neoclasicismo do
XVIII. É ben sabido que Curros, como home do Romanticismo
europeo, ten unha concepción do poeta e da poesía máis achegada

á rebeldía –inconformismo– e á ruptura ca próxima á imitación
neoclásica dos modelos grecolatinos; pero, home de cultura ben
asentada, non deixou de conformar parte da súa obra en moldes
clásicos, como o fixo, por exemplo, o Victor Hugo das Odas.

Queremos aquí, pois, interpretar máis ben a achega de
esquemas de pensamento de Horacio a Curros. Comezaremos por
indicar algo que teñen en común, a pesar dos séculos que os sepa-
ran: o mesmo que a crítica académica sinalou a existencia de dous
Horacios, o poeta político, público, civil, e o poeta privado, epicú-
reo e sentimental, así tamén tendeu a crítica e as historias da
Literatura a dividir a Curros nun “Curros-poeta civil”, de estética
realista, “comprometido e anticlerical”, fronte a un “Curros-poeta
íntimo”, sentimental e figura de interese no Simbolismo europeo2.

O Horacio de Curros é, pois, o da poesía “civil”, da poesía
pública e política, e o das reflexións metapoéticas sobre a figura do
poeta e do artista, o das reflexións programáticas sobre o lugar da
súa obra no sistema da súa literatura. Non o Horacio da percepción
da Natureza, o dos ritmos naturais da vida no agro. 

Sen embargo, non está de todo ausente o sentimento hora-
ciano da Natureza en Curros. Así, o poema “A primaveira” (de
Aires...) baséase no mesmo esquema que o “Solvitur acris hiems” e
o “Ne forte credas...” de Horacio: o contraste entre a Natureza que
rexorde e a tristeza do poeta. Pero o transfondo filosófico de
Horacio está substituído pola sensibilidade romántica e a pintura,
case simbolista, da paysage de l’ame.

Centrándonos nas reflexións metapoéticas, subliñemos pri-
meiro un vello topos clásico: a contraposición entre a aprendizaxe
do poeta e o “dote natural”, que aparece no poema “Á Sociedade
Lírica da Habana Aires da miña terra”. Un poema moi interesante
para o pensamento de Curros sobre a propia figura do poeta, ou
sexa, unha reflexión metapoética sete anos despois da publicación
de Aires... Aquí presenta Curros o topos da (falsa) modestia:

2. Ver Richard A. Cardwell, “Escribir nas marxes: Curros Enríquez, Galicia e o simbo-
lismo europeo”, en Actas I Simposio de Estudios Galegos de Oxford, Ed. Xunta de Galicia,
1993, pp. 69-79.

Nin sei tocar nin sei cantar (v. 51).

Narra o poeta unha suposta anécdota da súa infancia:

Cando eu era rapaz, fago memoria
que saíndo a ruar polos fiadeiros
tropecei unha noite cunha Musa,
gran cantadora de feitíos vellos.
Do seu doce parlar enfeitizado,
namoreina; acetou; pedinlle celos
e por toda resposta deume un fillo,
outra proba de amor non tendo a xeito.

O fillo é o su poema “O gueiteiro”, centrado na figura do
“Gaiteiro de Penalta”, que aquí representa toda a obra Aires da miña
terra.

Pois ben, a inspiración horaciana é directa. Horacio na súa
Oda 4ª do libro III (“Descende caelo et dic age tibia”) presenta
unha suposta anécdota sobre si mesmo: sendo neno, perdérase
polo monte Vúltur, preto de Venusia, a patria do poeta. Alí que-
dou durmido, e unhas pombas cubrírono misteriosamente con
follas tenras, protexéndoo das feras salvaxes co sagrado loureiro e
o mirto, símbolo das Musas. Así quedaría o poeta consagrado por
estas.

O máis sorprendente é que Curros desdobra a imitación
horaciana, dunha banda porque en Horacio aparece ademais pre-
sentado o seu libro como “puer”, como neno; e doutra banda por-
que Curros, ó final do seu poema, volve presentar unha suposta
anécdota persoal acontecida en Madrid, na que el atopa un neno
que fai música gloriosamente: un neno galego, medio abandonado
e pobre. A continuación faise claro que o neno é alegoría da pro-
pia poesía galega, co cal cambia o sentido dende a inspiración per-
soal ó ámbito comunitario.

Para as reflexións metapoéticas de Curros o poema central,
á parte deste poema e de “Crebar as liras”, é, naturalmente,
“Introducción” a Aires...

O VATE COMO POETA INSPIRADO E ORACULAR

Centrados na figura do vate, a “Introducción” presenta un
dos aspectos deste: a do poeta inspirado, oracular. O poeta é por-
tador dunha verdade misteriosa, superior, reveladora; está próxi-
mo a isto a idea que aparece no poema “A Palabra”, no que se uti-
liza a figura de Mahoma e o seu Corán para demostrar o poder da
palabra. Pero

As xentes tristes que no verbo humano
percuran os ideales qu’ entreveron,
cando ó vate interrogan, novo Oráculo,
queren revelacións, que non misterios.

Estes versos, se os illamos fronte ó seu contexto inmediato
(a cuestión do idioma e a antítese localismo/universalidade), son
unha clara apelación á poesía como comunicación. Pero Curros é
ben consciente da orixe irracional da poesía, da súa proximidade
ás formas da relixión primitiva. Así, en “O gueiteiro” este (que é
“Músico on tempo e poeta”, v. 86) é presentado varias veces neste
sentido: verso 13: “como on profeta ispirado”, v. 56: “Pero cando
el no turreiro/cal na trébede a Sibila/pegaba o pío primeiro...”, v.
81: comparación con Orfeo...

Esta idea é clásica, e, por citar un poema horaciano, está en
III, 25, a oda a Baco.

O VATE, EXPRESIÓN DA COMUNIDADE

O vate fala como expresión da comunidade: tanto nos
poemas políticos de Horacio, como en Curros. En Horacio canta
como expresión do conxunto dos cidadáns, en Curros como
“canto dos servos, dos ilotas”, e tamén de Galicia.

A referencia clásica non é decorativa para interpretar o
poema “Crebar as liras!”, senón crucial e ata agora pouco atendida.
A súa orixe está na represión que sobre a Literatura latina caeu na
época final da dinastía xulio-claudia: véxase a postura dos satíri-
cos, Persio en especial. 

O VATE, POETA INCOMPRENDIDO

Pero, aínda que fale como expresión da comunidade, o
poeta non encontra a comprensión desta, de aí os seus problemas
persoais, que afectaron a Horacio (incomprensión ante a publica-
ción da primeira recompilación das súas Odas) e tamén a Curros
(procesos xudiciais, xenreiras tanto en Galicia como na emigra-
ción...). Isto é unha contradicción que sofre o poeta, pois é ataca-
do por aqueles ós que quere defender. Así, só hai que pensar nos
reproches ó poeta que lle dirixe a manceba do cura, no poema “O
vento”, representante do vulgo dominado pola superstición.

A idea de que o vate é un personaxe non integrado plena-
mente, por enriba do resto dos humanos, aparece en III, 1, v. 1: “Odi
profanum volgus et arceo”: “Detesto o vulgo profano, e rexéitoo”.

Tamén en Horacio II, 20 (v. 3–4: “Levarame polos transpa-
rentes aires unha ala insólita e poderosa, a min, poeta biforme, e xa
non demorarei máis a miña estadía na terra, e abandonarei as súas
cidades, porque estou por riba da envexa”).

O VATE E A INMORTALIDADE

Outro aspecto, relacionado co anterior, deste paradigma da
cultura occidental de raíz grecolatina que é o vates é a idea de que,
como inspirado polos deuses, é alguén que procura a inmortalida-
de. A idea aparece en Curros, pero utilizada retoricamente no topos
da falsa modestia, por exemplo en “Ó pobo cruñés”, e aplicada a
outros, por exemplo en “Os Dióscoros”. O poder case demiúrxico
do poeta aparece nos famosos versos de “A espiña”:

Dios, a quen prougo deixar
moitas cousas incompretas,
impúxolles ós poetas
o deber de as terminar.

EXCURSUS SOBRE UN PROCEDEMENTO RETÓRICO: A

PERSONIFICACIÓN EN HORACIO E CURROS

Outro ámbito de inspiración horaciana, xa non no campo
temático, senón estilístico, é o pouco estudiado uso da personifi-

cación en Curros. A personificación é un recurso que aparece de
distintas maneiras. En ocasións personifícase un obxecto inanima-
do pero de gran transcendencia simbólica. Este recurso pode dar
lugar a curiosos efectos estilísticos, bastante típicos de Curros. Así,
cando no poema “Na chegada a Ourense da primeira locomotora”
se presenta: 

Catedral, demagogo de pedra, 
dun pobo fanático erguida no medio,
repinica esas chocas campanas
en sinal de alegría e contento. 

Pero este poema está en realidade baseado na personifi-
cación (así como na comparación): á máquina, á locomotora atri-
búenselle aspectos animados e mesmo humanos e divinos; tamén ó
río (que dá “auga ó sedento”; dise que é “bon samaritano”). Este tipo
de personificación é unha das fontes do máis peculiar do estilo
currosiano, que unhas veces provoca un humorismo seguramente
involuntario pola súa audacia. Curros consegue efectos moi recha-
mantes polo procedemento de describir un obxecto, feito ou ceri-
monia (normalmente relacionado coa relixión) con detalle e rique-
za descritiva e colorista, para, despois, darlle a volta traspoñendo as
características do primeiro obxecto, feito ou cerimonia a unha per-
soa ou feito ideoloxicamente oposto –ámbito do primeiro, do seu
referente. Así, Castelar é o novo San Bieito (en “Tangaraños”), a
locomotora é a Nosa Señora de Ferro (“Na chegada...”), os grandes
xenios galegos son “o verdadeiro/ Ciprianillo”... 

Existen máis exemplos, e hai que recordar que este recur-
so retórico e estilístico procede en último termo da técnica de com-
posición do epigrama, xa na Antigüidade grecolatina: trátase de
facer concibir unhas expectativas ó lector para, ó final, sorprende-
lo cunha asociación chocante, o “aguillón final” do epigrama; é
tamén un recurso retórico presente no relato popular humorístico
e no chiste. Pero o que fai Curros é construír poemas enteiros,
mesmo de certa extensión, sobre esta armazón.

Outro tipo de personificación é a que dá trazos físicos a
valores morais e ideas abstractas. Este é un dos trazos máis típicos

da poesía das Odas de Horacio, como o será de certos autores da
fin da Antigüidade e dará, entre outras cousas, orixe ó alegorismo
medieval.

É un recurso tamén propio dos filósofos, para ilustraren
mellor a atribución de características ós conceptos abstractos ou
para animar os seus textos con recursos retóricos e estilísticos de
ornato. Pero en Horacio e na poesía, en xeral, serve sobre todo
para isto último. Así, por exemplo, na oda I, 35, “O diva, quae
regis Antium”, dedicada á Fortuna, aparece esta (despois de todo
xa non só personificada, senón divinizada nas sociedades antigas),
pero tamén o “cruel Destino” (saeva Necessitas), a “Esperanza”
(Spes) e a “infrecuente Fidelidade” (rara Necessitas), no cortexo ou
séquito da Fortuna, e aparecen con certos atributos simbólicos
persoais.

En Curros temos bastantes exemplos deste segundo tipo de
personificación: a Fe, a Liberdade (“Pelegrinos, a Roma”), a
Esperanza e a Liberdade no poema “Alborada”, no que se usa a
imaxe clásica da caixa de Pandora, e tiña así unha oportunidade
clara para a personificación de conceptos abstractos.

O VATE COMO FUSTRIGADOR DOS MALES MORAIS

O vate é, tanto para Horacio como para Ovidio, o vate fus-
trigador (poderíase dicir) filosófico dos males morais da época. A
formulación clara en Curros:

Triadas, miñas triadas
(...)

Ladrade, mordede, ride:
onde haxa virtú, bicade;
onde haxa vicio, feride.
(O Divino Sainete v. 91, 97-99). 

Tamén no seu poema “Encomenda”, do que falarei más
adiante.

Esta función da poesía aparece en numerosas odas de
Horacio, pero a diferencia é que nas odas hai sempre un trasfondo

filosófico do que proceden as ideas sobre moral, e á que tenden.
Son ideas da filosofía epicúrea e estoica das que Horacio, un ecléc-
tico, fai unha síntese moi persoal. Fronte a isto, en Curros hai sobre
todo unha crítica social, política e de costumes, na que as abstrac-
cións están sempre moi pegadas á anécdota que lle serve de base e
non hai unha escola filosófica concreta detrás, senón unha amál-
gama de ideas do positivismo progresista do século XIX.

Por outra parte, en Horacio hai un certo pesimismo de
fondo (especialmente nas reflexións sobre o paso do tempo e o
tema da morte) que non hai en Curros, que cre no Progreso e no
triunfo das ideas novas na Humanidade.

UNHA NOVA LECTURA DO POEMA “ENCOMENDA”

Esa mensaxe ideolóxica en favor do Progreso de ética
humanitarista está, certamente, presente, en moitos poemas, pero
pode facernos esquecer lecturas máis ricas e complexas doutros
poemas de Curros, especialmente no que se refire ás reflexións
metaliterarias. E aquí queremos dar unha nova interpretación, axu-
dándonos precisamente da tradición clásica, dun destes poemas.

Hai algo que sempre me sorprendeu no seu poema
“Encomenda”. É preciso recordar, ante todo, que este é un dos
máis citados para ilustrar a concepción da poesía como labor ético.
Pero o que realmente nos di o poeta é que esa é unha das cordas
da lira; hai que supor que ten outras. E o máis sorprendente é que
insiste en que é unha corda que el non toca, ou polo menos só en
“ensaios”; é unha corda que quizais non chegue a tocar:

Teño unha corda muda
na miña lira torva

(...)
Cando nos meus ensaios 
sona a compás das outras

(...)
Ninguén ouíu aínda 
as cántigas que entoa.

A formulación, pois, é de certo retraemento: o poeta preci-
samente declara non tocar esa corda, á que se refire con termos que
recordan outras reflexións sobre o poder sobrenatural da poesía;
así a referencia relixiosa a que as xentes todas virán “como detrás
de Cristo”. Neste texto o poeta parece ter medo mesmo do poder
da súa propia palabra. Compáraa cun coitelo (unha moi posible
alusión ó mito da castración de Urano3), co trono (símbolo de
Xúpiter), coas furias que saen do sangue de Saturno... Pero aquí
hai algo máis. Aquí hai, por medio da tradición clásica moi ben
agachada e moi axustadamente explicitada no que é preciso, unha
alusión á gran rebelión da segunda xeración dos deuses olímpicos
contra o seu pai tiránico Saturno, que para un progresista do sécu-
lo XIX como Curros non podía simbolizar outra cousa que a revo-
lución que dese a xustiza ós escravos e ós ilotas. A forza da expre-
sión correspóndese coa violencia do mito, prolongado nas titano-
maquias e xigantomaquias da época clásica, nas que se describe
que tales loitas sacudiron todo o Universo (di Curros no v. 8: “que
os ceus se desproman”). 

Hai, pois, nestes versos a referencia ós temas, ó ton e ó
poder do poeta épico4. Esta referencia mestúrase coas alusións
bíblicas (v. 17, v. 19-20), e volve aparecer na imaxe da subida á
“cima/ sagrada e vitoriosa” dos que teñen esas “arpas”; vemos aquí
non só a subida á victoria do Progreso, senón principalmente a
subida ó Parnaso, ó monte dos poetas coroados, á imaxe da “gloria”
literaria. (Da que o poeta Curros, dorida figura romántica, se exclúe:
v. 39-40). Podemos arriscarnos a ver aquí a manifestación de Curros
da necesidade de escribir un poema épico “culto” na literatura gale-
ga; sería esa a “Encomenda” de Curros á súa propia xeración ou á
inmediatamente seguinte. ¿Teriamos aquí, pois, a idea-guía ponda-
liá avant la lettre? Deixamos a cuestión aberta, pero cremos que é de
interese: un poema que ata o de agora tivo unha interpretación uni-
vocamente moral, ética e política amosa unha faceta como texto

3. Neste poema parece confundir Curros a Urano con Saturno, polo feito de que os
dous foron destronados polo seu descendente.
4. Sen dúbida, isto é o que no fondo notan aqueles que ven neste poema un ton pon-
dalián.

programático de alcance puramente literario, no momento de
constitución dun novo sistema literario segundo o modelo das
outras literaturas modernas e antigas onde no comezo hai un epos,
un poema épico. Pero esta reflexión programática está inserida nun
libro de lírica. Hai que recordar que o poema narrativo “A Virxe do
Cristal” non ten a altura, o tema nin o ton apropiado comparable
ós poemas épicos que dan orixe ás literaturas antigas e modernas:
por poñer só un detalle, non hai combates, loitas, mitoloxía, feitos
heroicos.

A ambición de compor un poema épico culto en galego é,
pois, un tema que entra máis cedo do que pensabamos nas refle-
xións (explícitas ou latentes) sobre a constitución do propio siste-
ma da literatura galega e a súa canonización, o establecemento dun
canon que non pode ser só de autores, senón tamén, por herdan-
za clásica, de xéneros e subxéneros. 

A “Encomenda”, pois, que fai Curros ós poetas galegos
(pois ós poetas, ás outras “harpas” é a quen se dirixe o poema) é a
de algo certamente difícil –que o propio Curros pensaba que supe-
raba a súa capacidade e preparación (a ars horaciana) ou o seu
talante, o seu ingenium... Así, marcaba Curros ó mesmo tempo
unha distancia cos poetas da súa propia xeración e os da inmedia-
tamente posterior, retándoos a unha tarefa necesaria pero moi tra-
ballosa. Visto o que custou a Pondal levala a cabo nos Eoas, ou a
Vaamonde Lores nos Calaicos, a encomenda de Curros aparece
como moito menos xenerosa do que semella. Pero é perfectamen-
te coherente co que lle interesa a Curros, como a calquera autor
con ambicións, para situarse el mesmo nun lugar de excelencia no
sistema literario que agora estaba nacendo. 

CONCLUSIÓN

Concluiremos apuntando, como síntese deste pequeno
capítulo dun “Horacio en Galicia” aínda por facer, que, fronte a
outras influencias horacianas noutros autores e épocas, o certo é
que o horacianismo de Curros aparece principalmente na súa poe-
sía “civil” e nas súas reflexións metapoéticas sobre a figura do poeta

e do artista. Non é o Horacio privado e epicúreo, o Horacio do
banquete e o amor, o que inflúe en Curros, pero tampouco o da
fina percepción da Natureza e os ritmos naturais da vida no agro.
Fronte a este capítulo do horacianismo na literatura galega centra-
do na figura do poeta civil, temos o seguinte capítulo, no que a
recepción do Horacio privado e epicúreo, o Horacio do banquete
e o amor si está presente; referímonos ó horacianismo dos segui-
dores de Curros da escola clasicista, especialmente Vaamonde
Lores (nos seus libros Mágoas e Follas ao vento; é curioso que dedi-
que a súa traducción de Anacreonte a Curros, que non toca esta
corda).




